	Татарстан Республикасы Дәүләт Советы

мәгълүмат бюллетене


	Парламент хәбәрләре
	Парламентские вести


	Информационный бюллетень

 Государственного Совета Республики Татарстан 

	   №12   (173)
	           ДЕКАБРЬ,   2011 ел


БУ САНДА:

·  ХРОНИКА
· ДӘҮЛӘТ СОВЕТЫ КОМИТЕТЛАРЫНДА
· ДӘҮЛӘТ СОВЕТЫ УТЫРЫШЫ 
· ДЕПУТАТ БЕРЛӘШМӘЛӘРЕНДӘ
· ЧЫГЫШЛАР, БЕЛДЕРҮЛӘР ҺӘМ МӨРӘҖӘГАТЬЛӘР
· ДОКУМЕНТЛАР  ӘЙЛӘНЕШЕ
Казан- 2011
Баш мөхәррир -
Ратникова Р.А. – Татарстан Республикасы Дәүләт Советы Рәисе урынбасары 

Баш мөхәррир урынбасары -
Миңнуллин Р.М. – Татарстан Республикасы законнарының татар һәм рус телләрендәге текстлары тәңгәллеген билгеләү  комиссиясе рәисе 
Редакция коллегиясе:

Гусев А.П. – Татарстан Республикасы Дәүләт Советы Рәисе урынбасары,  Татарстан Республикасы Дәүләт Советында “Бердәм Россия” фракциясе җитәкчесе; 

Маврина Л.Н. – Татарстан Республикасы Дәүләт Советы Секретаре;

Вәлиев Р.И. – Татарстан Республикасы Дәүләт Советының Мәдәният, фән, мәгариф һәм милли мәсьәләләр комитеты рәисе;

Галиев М.Һ. – Татарстан Республикасы Дәүләт Советының Икътисад, инвестицияләр һәм эшкуарлык комитеты рәисе;

Миргалимов Х.Г. – Татарстан Республикасы Дәүләт Советының Дәүләт корылышы һәм җирле үзидарә комитеты рәисе урынбасары, Татарстан Республикасы Дәүләт Советында КПРФ фракциясе җитәкчесе;          

Водопьянова Т.П. – Татарстан Республикасы Дәүләт Советы депутаты;

Ощепков А.А. – Татарстан Республикасы Дәүләт Советы Аппаратының Хокук идарәсе башлыгы;

Һидиятуллин А.Р. – Татарстан Республикасы Дәүләт Советы Аппаратының Оештыру идарәсе башлыгы;

Макуева Р.Г. – Татарстан Республикасы Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге  башлыгы (мөхәррир);

Толчинский Л.Г. – "Татмедиа" ачык акционерлык җәмгыятенең   "Татар-информ" мәгълүмат агентлыгы” филиалы генераль директоры.

	
	                                        Хроника 


● 1 декабрьдә ТР Дәүләт Советы каршындагы Иҗтимагый яшьләр палатасы советының киңәйтелгән утырышы узды. Анда озак вакытка исәпләнгән “2012-2013 елларда Татарстан Республикасында яшьләр эшкуарлыгы” максатчан программасы һәм Татарстан Республикасы Иреклеләр үзәге үсеше буенча фикер алыштылар.

Утырышта Иҗтимагый яшьләр палатасы рәисе Евгений Ефимов, РФ Дәүләт Думасы депутаты Илдар Гыйльметдинов, ТР Дәүләт Советы депутаты Аида Шәрипова катнашты. 

Озак вакытка исәпләнгән “2012-2013 елларда Татарстан Республикасында яшьләр эшкуарлыгы” максатчан программасы Татарстанның яшьләр оешмалары советы тарафыннан эшләнгән. 
Фикер алышулар нәтиҗәсендә яшь парламентарийлар ун көн эчендә программа проектын эшләп бетерергә карар кылды.

Татарстан Республикасы Иреклеләр үзәге үсеше концепциясе буенча фикер алышып, Иҗтимагый яшьләр палатасы 2013 елгы Универсиада алдыннан волонтерлык эшчәнлегенең аеруча зур әһәмияткә ия булуын билгеләп үтте. 

● 3 декабрьдә ТР Дәүләт Советы Рәисе Фәрит Мөхәммәтшин РФ Дәүләт Думасына сайлауларны  күзәтергә БДБ илләреннән килгән Күзәтчеләр миссиясе әгъзалары белән очрашты.  Алар арасында Беларусь һәм Россия Берлеге Парламент Җыенының Экология, табигатьтән файдалану һәм һәлакәтләрнең нәтиҗәләрен бетерү мәсьәләләре  комиссиясе рәисе Владимир Адашкевич,  Беларусь Республикасының Россия Федерациясендәге вәкиллегенең Казандагы бүлеге җитәкчесе Руслан Дрозд, Казахстан Республикасының “Ак барс” республика газетасы баш мөхәррире Ринат Абдулхаликов һәм Казахстан халкы ассамблеясе әгъзасы Ришат Хәйруллин бар иде. 
Татарстан парламенты ягыннан очрашуда Дәүләт Советы Секретаре Лилия Маврина, Икътисад, инвестицияләр һәм эшкуарлык комитеты рәисе урынбасары Марат Хәйруллин, Экология, табигатьтән файдалану һәм аграр мәсьәләләр комитеты рәисе урынбасары Илсур Сафиуллин, ТР Үзәк сайлау комиссиясе рәисе Анатолий Фомин катнашты.
Дәүләт Советындагы очрашудан соң Күзәтчеләр миссиясе әгъзалары ТР Үзәк сайлау комиссиясендә берничә очрашу уздырды. 
● Алтынчы чакырылыш РФ Дәүләт Думасына сайлауларда “Бердәм Россия” партиясе Татарстан буенча – 77,83 процент, КПРФ партиясе – 10,59 процент, “Справедливая Россия” – 5,3 процент, ЛДПР партиясе – 3,48 процент, “Яблоко” партиясе – 1,08 процент, “Патриоты России” партиясе – 0,43 процент, “Правое дело” партиясе 0,37 процент тавыш җыйган. Бу хакта 5 декабрьдә ТР Министрлар Кабинетында узган матбугат очрашуында ТР Үзәк сайлау комиссиясе рәисе Анатолий Фомин белдерде һәм боларның якынча нәтиҗәләр икәнлеген билгеләп үтте. 
ТР Дәүләт Советы Рәисе Фәрит Мөхәммәтшин билгеләп үткәнчә, сайлау кампаниясе оешкан төстә үткән. Сәяси партияләр дә актив эшләгән. “Сайлау нәтиҗәләре республика халкы фикерен күрсәтә”, - дип белдерде ул. Сайлауга халыкның 79,5 проценты (2 млн. 279 мең 348 кеше) килгән. 
Спикер билгеләп үткәнчә, партияләрнең активлыгына карамастан, гомумән алганда, судларга, сайлау комиссияләренә һәм хокук саклау органнарына мөрәҗәгатьләр кимрәк булган. Барлык мөрәҗәгатьләр вакытында каралган. 
4 декабрь көнне ТР Дәүләт Советына 10нчы Ямашев сайлау округы буенча өстәмә сайлаулар да узды. Анда 56,7 процент тавыш белән Лотфулла Шәфигуллин җиңеп чыкты.

● ТР Дәүләт Советының Социаль сәясәт комитеты ел дәвамында 14 утырыш уздырып, аларда барлыгы 75 мәсьәлә каралган. Шуның 25е республика законнары проектларына, 13е социаль юнәлештәге федераль һәм республика кануннарын гамәлгә ашыруга кагылышлы мәсьәләләр булган. Бу хакта 8 декабрьдә журналистларга комитет рәисе Светлана Захарова сөйләде. 

Светлана Захарова белдергәнчә, быел Социаль сәясәт комитеты үз юнәлешләренә караган төп 12 закон проекты буенча эш алып барган. Бүген шуларның 11е инде закон статусын алган, тагын берсе Президентка имзага юлланган. 

“Ятимнәрнең торак шартларын яхшырту мәсьәләсе - Социаль сәясәт комитетының аерым игътибар үзәгендә. Быел республика бюджетыннан 106 млн сум акча бүленде, федераль казнадан 51,8 млн сум өстәмә финанслар алынды”, - диде Светлана Захарова. Киләсе елда, ятимнәрне тораклы итү өчен, республика казнасыннан бу максатларга 112,9 млн сум акча каралган. Комитет шулай ук күп балалы гаиләләрне тораклы итү мәсьәләсен дә контрольдә тота. 2012 елда бу максатларга 110 млн сум акча каралган.

Республика гражданнарының сәламәтлеген саклау да - комитет эшчәнлегендәге төп юнәлешләрнең берсе. Матбугат очрашуында яшь белгечләрне, шул исәптән медицина хезмәткәрләрен, авылларга җәлеп итү, аларны кызыксындыру чараларын күрү юллары хакында да сүз барды. 

● 9 декабрьдә Казан Кремлендә фидакарь хезмәтләре белән Татарстан һәм Россиянең социаль-икътисадый үсешенә лаеклы өлеш керткән бер төркем хезмәт алдынгысын хөрмәтләделәр. Бирегә халык хуҗалыгының төрле өлкәләрендә хезмәт куючы илледән артык кеше җыелган иде. Арада галимнәр, сәнгать әһелләре, укытучылар, сәнәгатьчеләр, хокук белгечләре, торак-коммуналь хуҗалык өлкәсендә хезмәт куючылар, транспортчылар, күп балалы гаиләләр һ.б. бар. Аларга РФ һәм ТР дәүләт бүләкләрен Дәүләт Советы Рәисе Фәрит Мөхәммәтшин тапшырды. 

Парламент башлыгы, очрашуның ел азагында узуын искәртеп, кереш сүзендә республикадагы социаль-икътисадый үсеш йомгакларына тукталды. 

Узып баручы елда сәяси тормыштагы иң мөһим вакыйга дип алтынчы чакырылыш РФ Дәүләт Думасына депутатлар сайлауны атап, Фәрит Мөхәммәтшин Татарстанда аның оешкан төстә узуын ассызыклады. Парламент рәисе искәрткәнчә, илнең үсеш векторын саклау, үстерү мөһим. 
Фәрит Мөхәммәтшин үз чыгышында күпмилләтле һәм конфессияле республикада татулыкны саклау,туган телне өйрәнү һәм саклауда гаиләнең зур роленә тукталды, 2013 елгы Универсиадага Татарстан гимнының сүзләре булачагын, хәзер моңа конкурс игълан ителәчәген искә тйшерде. 

Парламент рәисе, ирешелгән казанышларда һәм алда торган бурычларны хәл итүдә фидакарьләрнең роленә тукталып, бүләкләүгә күчте. 

РФ югары дәүләт бүләкләренә лаек булучылар арасында ТР Дәүләт Советының Икътисад, инвестицияләр һәм эшкуарлык комитеты рәисе Марат Галиев, Казан дәүләт консерваториясе профессоры Борис Трубин да бар иде. Аларга Дуслык ордены тапшырылды. Казан федераль университеты доценты Рәсимә Шәмсетдинова Фәрит Мөхәммәтшин кулыннан “РФнең атказанган югары мәктәп хезмәткәре” таныклыгы алды. 

● 13 декабрьдә ТР Дәүләт Советы Рәисе Фәрит Мөхәммәтшин республика парламентының яңадан сайланган әгъзасы Лотфулла Шәфигуллинга ТР Дәүләт Советы депутаты мандатын тапшырды.

4 декабрьдә Ямашев сайлау округы буенча IV чакырылыш Татарстан Республикасы Дәүләт Советы депутатын өстәмә сайлаулар узды. Нәтиҗәдә “Бердәм Россия” партиясеннән күрсәтелгән кандидат, “Таттелеком” ААҖ генераль директоры Лотфулла Шәфигуллин иң күп тавыш (56,7 процент) җыюга иреште. 

  ● 14 декабрьдә ТР Дәүләт Советында РФ Федерация Советы Социаль сәясәт комитетының “Кичектергесез хәлне төзәтеп булу мөмкинлеге булганда, халык арасында кинәт үлемне киметүгә юнәлдерелгән медицина ярдәмен күрсәтү системасын камилләштерү” темасына утырышы узды. Аны комитет рәисенең беренче урынбасары Лариса Пономарева алып барды. 
Утырыш алдыннан кунаклар Республика клиника хастаханәсендә 4 ел элек ачылган  Югары медицина технологияләре буенча белем бирү үзәгендә һәм Төбәкара клиника-диагностика үзәгендә булды.  
Утырыш башланганчы, Лариса Пономарева журналистлар белән аралашу вакытында Татарстан сәламәтлек саклау объектларында алган хис-кичерешләре белән уртаклашты. “Татарстанда күргәннәр шаккаттыра. Республикада кешегә квалификацияле ярдәм күрсәтү өчен барысы да уйлап эшләнелгән”, - дип билгеләп үтте ул. ТРның сәламәтлек саклау өлкәсендәге тәҗрибәсен башка төбәкләргә дә таратырга кирәк, дип белдерде Лариса Пономарева. 

ТР Дәүләт Советы Рәисе урынбасары Римма Ратникова Татарстан парламенты Рәисе Фәрит Мөхәммәтшин исеменнән кунакларга сәламләү сүзләрен җиткерде. Ул чыгышында ассызыклап узганча, кызганычка каршы, йөрәк-тамыр авырулары, үлемгә китерүче сәбәп буларак, үсеш алуын дәвам итә. 

ТР Сәламәтлек саклау министрының беренче урынбасары Адел Вафин “Йөрәк-тамыр авырулары вакытында медицина ярдәме күрсәтү системасын камилләштерү өлкәсендә төбәкнең өстенлекләре” темасына докладын тәкъдим итте. 

Утырышта сәламәтлек саклау системасын камилләштерүгә кагылышлы төрле аспектлар буенча фикер алыштылар. Аның эшендә Федерация Советының Социаль сәясәт комитетының Эксперт советы рәисе Виталий Омельяновский, эшче төркем рәисе, “Россия кардиология фәнни-җитештерү комплексы” учреждениесе генераль директорының беренче урынбасары Юрий Карпов, ТР Сәламәтлек саклау министрлыгының баш кардиологы Альберт Галявич һәм башкалар катнашты. 
● ТР Дәүләт Советының 15 декабрьдә узган Президиум утырышында парламентның егерме бишенче утырышы 22 декабрьдә булачагы турында карар кабул ителде. 

Сессиянең көн тәртибенә 26 мәсьәлә кертергә тәкъдим ителә. Тугыз ТР закон проектын карап тикшерү күздә тотыла, шул исәптән дүртесен – өченче, тагын дүртесен – икенче укылышларда. Шулай ук алты федераль закон проектын, закон чыгару инициативаларын һәм РФ субъектлары дәүләт хакимияте вәкиллекле органнары мөрәҗәгатьләрен карап тикшерү күздә тотыла. 

Президиум утырышында ТР Дәүләт гимнының тексты проекты буенча иҗат бәйгесен үткәрү турында нигезләмә кабул ителде һәм конкурс комиссиясе составы расланды. Бәйге 2012 елның 1 гыйнварыннан 31 декабрьгә кадәр ике этапта үткәрелә. Заявкалар киләсе елның 1 июленә кадәр кабул ителә. 

Президиум утырышында башка мәсьәләләр дә каралды. 

● 16 декабрьдә Казан Ратушасында Идел буе федераль округы төбәкләренең закон чыгару органнары ассоциациясенең ΧΧΙΧ утырышы узды. Анда энергияне саклау һәм энергиянең нәтиҗәлелеген күтәрү төп темаларның берсе булды. Утырыш эшендә РФ Президентының Идел буе федераль округындагы Вәкаләтле вәкиле урынбасары Алексей Кубрин, ТР Президенты Рөстәм Миңнеханов катнашты. Утырыш Ульяновск өлкәсе Законнар чыгару Җыелышы Рәисе, Ассоциация координаторы Борис Зотов рәислегендә узды. 

Бүгенге көндә Идел буе федераль округына кергән барлык 14 төбәкнең дә энергия саклау буенча максатчан программалары бар. Аларның барысы да энергия саклау, энергия нәтиҗәлелеген күтәрү өлкәләрендә гамәлдәге федераль норматив-хокукый база таләпләре белән тәңгәлләштерелгән. 

ТР парламенты Рәисе Фәрит Мөхәммәтшин үз чыгышында белдергәнчә, республикада энергия саклау һәм энергия нәтиҗәлелеген күтәрү буенча 2011-2015 елларга һәм 2020 елга кадәрге чорга кабул ителгән өченче программаның тагын да катлаулырак бурычларны күздә тотуын, шуңа финанслау күләмнәре дә зуррак икәнлеген белдерде. 
Утырышта катнашкан Идел буе төбәкләре парламентлары башлыклары да төбәкләр өчен әлеге мәсьәләнең актуальлеген белдерде. Ульяновск өлкәсе Законнар чыгару Җыелышы Рәисе, Ассоциация координаторы Борис Зотов энергия саклау, энергия нәтиҗәлелеге өлкәсендә әле күп моментларның законнар белән көйләнмәвенә игътибарны юнәлтте. 
Утырышта күтәрелгән икенче төп тема кластер алымы нигезендә төбәкләрдә инновацион-технологик структуралар формалаштыру белән бәйле иде. Бу өлкәдә Татарстандагы алдынгы тәҗрибә хакында ТР Дәүләт Советы Рәисе Фәрит Мөхәммәтшин сөйләде. 

Утырышта катнашучылар республиканың IT-паркында да булды. Аларда бигрәк тә «Электрон Татарстан» проекты зур кызыксыну уятты. Парламентарийлар шулай ук «ГЛОНАСС +112» мониторинг үзәге һәм бизнесс-инкубатор эшчәнлеге белән дә танышты. Югары технологияләр паркындагы очрашу “ТР Министрлар Карамагындагы Энергия саклау технологияләре үзәге”н тәкъдим итү белән тәмамланды.  

● Тәтеш муниципаль район Советының 19 декабрьдә ТР Дәүләт Советы Рәисе Фәрит Мөхәммәтшин катнашында узган 12нче чираттан тыш утырышның көн үзәгенә кадрлар мәсьәләсе куелган иде. Тәтеш районы башлыгы Мөхәррәм Ибәтов Татарстан Президенты Рөстәм Миңнехановка вәкаләтләрен вакытыннан алда туктатуын сорый. Шулай ук Аркадий Семенычев та үз теләге белән район Башкарма комитеты җитәкчесе вазифасыннан китте.

Тәтеш районының элекке башлыгы киләчәк хезмәт эшчәнлеге хакында карар кабул иткәнче, муниципаль район Советы депутаты булып кала. Мөхәррәм Ибәтов хезмәттәшләренә, бигрәк тә Тәтеш районы халкына, теләктәшлекләре өчен рәхмәт сүзләре җиткерде. 
● 20 декабрьдә ТР Дәүләт Советында “Парламент дәресе - 2011” кысаларында мәктәп укучылары арасында узган республика иҗат эшләре конкурсында җиңүчеләрне хөрмәтләделәр.
Тантанада ТР Дәүләт Советы Рәисе Фәрит Мөхәммәтшин, Татарстан Мәгариф һәм фән министры Альберт Гыйльметдинов, ТР Дәүләт Советы Рәисе урынбасары Римма Ратникова, ТР Дәүләт Советы Секретаре Лилия Маврина, ТР Дәүләт Советы депутатлары, Татарстан Республикасында Кеше хокуклары буенча вәкаләтле вәкил Сәрия Сабурская, Татарстанда Бала хокуклары буенча вәкаләтле вәкил Гүзәл Удачина һәм башкалар катнашты.
Татарстан парламенты башлыгы Фәрит Мөхәммәтшин конкурста җиңүчеләрне тәбрик итте. Ул билгеләп үткәнчә, парламент дәресләрен үткәрү – мөһим һәм кирәкле эш. 

Дәүләт Советы спикеры фикеренчә, республикада омбудсменнар эшенең әһәмиятен аңлыйлар һәм шуны күздә тотып үз вакытында тиешле институтлар булдырылды. Ул Татарстан Республикасында Кеше хокуклары буенча вәкилнең ярдәмчеләренә һәм укытучыларга ТР Дәүләт Советының Рәхмәт хатларын тапшырды. 

Үз чиратында, Татарстан Республикасында Кеше хокуклары буенча вәкил Сәрия Сабурская парламент дәресләрен үткәрүгә катнашы булган һәркемгә балаларны хокукый яктан агарту буенча актив эшчәнлекләре өчен рәхмәт сүзләрен ирештерде һәм агитация плакатлары конкурсында җиңүчеләргә бүләкләр тапшырды. 

Римма Ратникова республика парламенты бинасында искиткеч матур бәйрәм узуын һәм яхшы атмосфера хөкем сөрүен билгеләп үтте. Ул, балаларны һәрвакыт беренче булырга, яңа үрләргә омтылырга чакырып, мәктәп эсселары конкурсында җиңүчеләргә бүләкләр тапшырды. 

● 20 декабрьдә Дәүләт Советында ТРда Кеше хокуклары буенча вәкаләтле вәкилнең җәмәгать ярдәмчеләре өчен Ачык ишекләр көне уздырылды. Узган елда Татарстан парламенты әлеге институт кысаларында ТРда Бала хокуклары буенча вәкаләтле вәкил вазыйфасы турында закон кабул итте. 

Татарстанда Кеше хокуклары буенча вәкаләтле вәкил Сәрия Сабурская һәм Бала хокуклары буенча вәкаләтле вәкил Гүзәл Удачина җәмәгать ярдәмчеләре белән киңәшмә уздырдылар. Аннан соң Ачык ишекләр көнендә катнашучылар “түгәрәк өстәл” янында парламент комитетлары җитәкчеләре белән очраштылар, Татарстан парламенты депутатларының законнар чыгару эшчәнлеге белән таныштылар. 

Очрашуны ТР Дәүләт Советы Секретаре Лилия Маврина үткәрде. 
Кунаклар шулай ук “Парламент дәресе - 2011” кысаларында мәктәп укучылары арасында узган республика иҗат эшләре конкурсында җиңүчеләрне хөрмәтләү тантанасында катнаштылар. 

● 22 декабрьдә дүртенче чакырылыш ТР Дәүләт Советының егерме бишенче утырышы ачылды.
● 26 декабрьдә ТР Дәүләт Советы Рәисе Фәрит Мөхәммәтшин парламент тормышын яктыртучы журналистларны 2011 ел йомгаклары һәм 2012 елга планнар белән таныштырды. Әлеге чара 26 декабрьдә вафат булган, кайчандыр парламент журналисты вазыйфаларын үтәгән Юрий Николаевны бер минутлык тынлык белән искә алудан башланды. 

“Гомумән алганда, мин бу елны, 2010 ел белән чагыштырганда, уңышлырак булды, дип саныйм”, - дип, спикер традицион очрашуны ачып җибәрде. 

2011 елда ТР Дәүләт Советы 10 утырыш уздырган, 112 закон (шуның 32се – төп законнар), 474 карар кабул иткән, 352 мәсьәлә караган. 

Фәрит Мөхәммәтшин билгеләп үткәнчә, парламент утырышларында “Хөкүмәт сәгате” кысаларында мәдәни мирас объектларын саклау буенча эшчәнлеккә, авыл хуҗалыгына ярдәм итү чараларына, укучыларны сәламәтләндерүгә, юл хәрәкәте иминлегенә, торак-коммуналь хезмәтләр тарифларын көйләүгә кагылышлы мөһим мәсьәләләр каралган. 

Хисап чорында ТР Дәүләт Советына 119 закон проекты кертелгән. 2011 елда бигрәк тә җирле муниципалитетлар активлык күрсәткән. Законнар эшләү буенча якынча план 65 процентка үтәлгән. 
ТР Дәүләт Советы РФ Дәүләт Думасына закон чыгару инициативасы тәртибендә 2 федераль закон проекты керткән, РФ Хөкүмәте Рәисе адресына бер мөрәҗәгать кабул иткән. Президиум утырышларында 55 мәсьәлә каралган, 47 карар кабул ителгән. ТР Дәүләт Советындагы депутат берләшмәләре актив эшләгән. Комитетлар 100 утырыш уздырган. 

2011 елда ТР Дәүләт Советында Нью-Йорк штаты (АКШ), ФРГ, Кыргызстан, Чехия, Төркия, Иран, Согуд Гарәбстаны делегацияләре, Европа Советы Парламент Ассамблеясе Рәисе Мәүлет Чавушоглу һәм АКШның Дәүләт секретаре урынбасары Майкл Познер булып киткән. Фәрит Мөхәммәтшин үзе Европа Советының Җирле һәм төбәк хакимиятләре конгрессында РФ делегациясе составында актив эшчәнлек алып барган. 

Фәрит Мөхәммәтшин сәясәткә кагылышлы мәсьәләләр турында сөйләгәндә, РФ Президенты Дмитрий Медведевның Юлламасында төбәкләр башлыкларын сайлап куюга кагылышлы тәкъдиме турында да әйтеп үтте. 

● 27 декабрьдә ТР Иҗтимагый палатасында 2011 ел нәтиҗәләре ясалды . Аның эшендә ТР Дәүләт Советы Рәисе Фәрит Мөхәммәтшин катанашты. 
Фәрит Мөхәммәтшин палата әгъзаларының үз эшенә тәнкыйть күзлегеннән каравын билгеләп үтте һәм Иҗтимагый палата утырышларында һәрвакыт теләп катнашуын әйтте. 

Татарстан парламенты башлыгы үз чыгышында республиканың икътисадый, сәяси тормышы белән таныштырды. 2012 елның гадәти булмаячагын билгеләп үтте, РФ Президентын сайлаулар компаниясенә игътибар юнәлтте. 

● 29 декабрьдә дүртенче чакырылыш ТР Дәүләт Советының егерме бишенче утырышы үз эшен дәвам итте. 
	
	           Дәүләт Советы комитетларында 


■  13 декабрьдә ТР Дәүләт Советының Икътисад, инвестицияләр һәм эшкуарлык комитеты утырышында ТР Энергетика министрлыгы, ТР Төзелеш, архитектура һәм коммуналь-торак хуҗалыгы министрлыгы вәкилләре катнашында 2007 елның 13 гыйваренда гамәлгә кергән “Татарстан Республикасының 2006-2020 елларга ягулык-энергетика комплексын үстерү программасын раслау турында” ТР Законы үтәлеше тикшерелде. 

Комитет рәисе Марат Галиев билгеләп үткәнчә, республикада энергия нәтиҗәлелеген арттыру мәсьәләләренә зур игътибар бирелә. Бигрәк тә торак-коммуналь хуҗалык тармагында мәсьәлә актуаль. Шуңа күрә әлеге программаны тормышка ашыруга күзәтчелек итү мөһим. 

Комитет утырышында башка мәсьәләләр дә каралды. 

■ 13 декабрьдә ТР Дәүләт Советының Законлылык һәм хокук тәртибе комитеты утырышында каралган мәсьәләләрнең берсе “Татарстан Республикасында гражданнарга түләүсез юридик ярдәм күрсәтү турында” республика законы проекты белән бәйле иде. 
Комитет рәисе Шакир Яһудин билгеләп үткәнчә, әлеге закон проекты агымдагы елның 9 июнендә ТР Дәүләт Советында беренче укылыштан узган. Бераз соңрак РФ Президенты тарафыннан РФ Дәүләт Думасына “Россия Федерациясендә түләүсез юридик ярдәм турында” закон проекты кертелде һәм, ноябрьдә кабул ителеп, Илбашы тарафыннан имзаланды. 

Парламент комитеты утырышы көн тәртибенә барлыгы 9 мәсьәлә чыгарылган иде. Парламентарийлар шулай ук ТР Дәүләт Советының Регламентына үзгәрешләр кертү турында карар проектын да тикшерде. Комитет әгъзалары аны ТР парламентының 22 декабрендә узачак утырышы көн тәртибендә карарга һәм тулаем кабул итәргә дигән тәкъдим белән чыкты. 
Комитет әгъзалары шулай ук ТР Дәүләт Советының РФ Дәүләт Думасына кертү өчен закон чыгару инициативасын  - “Административ хокук бозулар турында” РФ Кодексының 8.22 һәм 8.23 статьяларына үзгәрешләр кертү хакында” федераль закон проектын карады.
Комитет әгъзалары ТР Дәүләт Советы Президиумына әлеге мәсьәләне парламент утырышының көн тәртибенә кертергә дигән тәкъдим әзерләде.

■  13 декабрьдә ТР Дәүләт Советының Мәдәният, фән, мәгариф һәм милли мәсьәләләр комитеты утырышында ТР Дәүләт гимны тексты проектына иҗат конкурсы игълан итү турында фикер алыштылар. Фикер алышуда ТР Дәүләт Советы Рәисе урынбасары Римма Ратникова катнашты. 
Комитет рәисе Разил Вәлиев билгеләп үткәнчә, Татарстан гимны, ТР Югары Совет карары белән, 1993 елның 14 июлендә расланган. 
Комитет рәисе хәбәр иткәнчә, ТР Дәүләт Советы Рәисе Фәрит Мөхәммәтшин йөкләмәсе белән, ноябрь аенда эшче төркеме төзелеп, ТР Дәүләт гимны тексты проектына иҗат конкурсы игълан итү турында нигезнамә проекты эшләнгән. 
Комитет утырышында Татарстан Республикасы вузларында Россиянең башка төбәкләрендә һәм чит илләрдә яшәүче ватандашларыбызга белем бирү мәсьәләләре турында фикер алыштылар. Әлеге мәсьәлә буенча ТР Мәгариф һәм фән министрлыгы һәм Бөтендөнья татар конгрессы башкарма комитетының хисаплары тыңланды. 
■  13 декабрь көнне Дәүләт корылышы һәм җирле үзидарә комитеты утырышы булды. Депутатлар Дәүләт Советының һәм комитетның регионнар белән хезмәттәшлек тәҗрибәсен карадылар.

Татарстан Дәүләт Советы һәм Башкортостан Дәүләт Җыены – Корылтае арасындагы элемтәләрнең ныгый баруы шундый хезмәттәшлекнең ачык бер мисалы буларак аталды. Кардәш республика парламенты белән эшчәнлек тәҗрибәсе турында сөйләгәндә, комитет рәисе Валентина Липужина билгеләп үткәнчә, безне территорияләрнең янәшәлеге һәм тарихи туганлык та, иҗтимагый-сәяси һәм социаль-икътисадый үсеш юлларының уртаклыгы да берләштерә һәм бер-беребезгә карап эш йөртүгә этәрә. Әлеге теманың дәвамы буларак, депутатлар ТР Дәүләт Советының 2011 елда башка илләр, РФ субъектлары парламентлары һәм халыкара парламент оешмалары белән эшчәнлек йомгакларын тикшерде һәм 2012 елга шундый план проектын карады. Аннары комитетның узган елгы эшенә йомгак ясалды, киләсе ел планы турында фикер алышулар булды.
■ 14 декабрьдә ТР Дәүләт Советының Экология, табигатьтән файдалану һәм аграр мәсьәләләр комитеты утырышында депутатлар “Муниципаль районнарга һәм “Яр Чаллы шәһәре” шәһәр округы җирле үзидарә органнарына хайваннарның авыруларын кисәтү һәм дәвалау, кеше һәм хайваннар өчен уртак булган авырулардан халыкны саклау буенча чараларны оештыру өлкәсендәге аерым дәүләт вәкаләтләрен бирү турында” закон проектын икенче укылышка әзерләде. Фикер алышуда ТР Министрлар Кабинетының Баш ветеринария идарәсе белгечләре дә катнашты. 

Фикер алышу вакытында Валерий Васильев ветеринария идарәсе белгечләреннән аерым шәхси затларның мондый чокырлардан файдаланган өчен түләргә тиешме-юкмы икәнлеге турында белеште. Соңгылары үз чиратында төгәл генә җавап бирмәде. Депутатлар бу мәсьәләне ачыклап бетерүне һәм махсус чокырлардан файдалануның регламент кагыйдәләрен эшләүне сорады. 

Утырышта шулай ук ТР Экология кодексының ау оештыруга кагылышлы бүлекләрен мониторинглау мәсьәләсе каралды, ТР Экология кодексына һәм “Җир асты байлыклары турында” ТР Законына үзгәрешләр кертү буенча закон проектлары тикшерелде. 

■  14 декабрьдә Социаль сәясәт комитеты утырышында депутатлар инвалидлар проблемаларына карата битарафлык күрсәткән дәүләт структуралары эшчәнлеген тәнкыйтьләде. 

Әлеге мәсьәлә буенча мәгълүматны (ул рәсми мәгълүматлар буенча 1,2 млн татарстанлыга кагыла) депутатларга ТР Хезмәт, мәшгульлек һәм социаль яклау министры урынбасары Ирина Просвирякова, ТР Төзелеш, архитектура һәм торак-коммуналь хуҗалык министры урынбасары Фәрит Хәнифов, ТР Транспорт һәм юл хуҗалыгы министры урынбасары Николай Стукалов бирде.  
Фикер алышулар нәтиҗәсендә комитет республика Хөкүмәтенә, берничә министрлыкка, муниципаль районнар һәм шәһәр округлары башлыкларына “Уңайлы мохит”  федераль программасы үтәлешенә күзәтчелекне көчәйтү турында рекомендацияләр һәм тәкъдимнәр кабул итте. 

■  27 декабрьдә Дәүләт корылышы һәм җирле үзидарә комитеты утырышы узды. Анда "Аерым муниципаль берәмлекләрнең территорияләре чикләрен үзгәртү һәм "Казан шәһәре муниципаль берәмлеге территориясе чикләре һәм аның статусы турында" һәм "Зеленодольск муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы законнарына үзгәрешләр кертү хакында" закон проекты каралды.

Депутатлар закон проектын хуплады һәм беренче укылышка сессия каравына җибәрде. 
■  29 декабрьдә Мәдәният, фән, мәгариф һәм милли мәсьәләләр   комитеты утырышында 2011 һәм 2012 елларда белем алуга каралган финанс нормативларына үзгәрешләр кертүне күз алдында тоткан ике закон проекты каралды. Мәсьәләнең асылын үз чыгышында ТР Мәгариф һәм фән министрының беренче урынбасары Данил Мостафин искә төшереп үтте. 

Комитет әгъзалары Дәүләт Советына әлеге закон проектларын беренче һәм өченче укылышларда кабул итәргә тәкъдим итте. 

■ 29 декабрьдә Дәүләт Советының Экология, табигатьтән файдалану һәм аграр мәсьәләләр комитеты утырышында депутатлар “Муниципаль районнарга һәм “Яр Чаллы шәһәре” шәһәр округы җирле үзидарә органнарына хайваннарның авыруларын кисәтү һәм дәвалау, кеше һәм хайваннар өчен уртак булган авырулардан халыкны саклау буенча чараларны оештыру өлкәсендәге аерым дәүләт вәкаләтләрен бирү турында” закон проектын өченче укылышка әзерләде. 

Комитет әгъзалары шулай ук "Татарстан Республикасында урманнардан файдалану турында" Татарстан Республикасы Законының 3 статьясына үзгәреш кертү хакында" закон проектын хупларга тәкъдим итте. 
■ 29 декабрьдә узган Бюджет, салымнар һәм финанслар комитеты утырышы көн тәртибендәге мөһим мәсьәлә  “2011 елга, 2012 һәм 2013 еллар план чорына Татарстан Республикасы бюджеты турында” ТР Законына үзгәрешләр кертү хакында” закон проекты белән бәйле иде. 

Республика бюджетына үзгәрешләр кертүнең зарурлыгы казнага 7,3 млрд. сум күләмендә өстәмә керемнәр керү белән бәйле.
Утырышта шулай ук "2011 елга, 2012 һәм 2013 еллар план чорына Татарстан Республикасы Территориаль мәҗбүри медицина иминияте фонды бюджеты турында" ТР Законына үзгәрешләр кертү хакында” закон проекты да каралды. 

Депутатлар утырышта комитетның 2011 елдагы эшчәнлеге турындагы мәгълүмат һәм 2012 елга эш планы белән танышты.
	
	                       Дәүләт Советы утырышы


22 декабрьдә Татарстан Республикасы Дәүләт Советының 25нче утырышы ачылды. 

      Президиум көн тәртибенә 26 мәсьәлә кертергә тәкъдим итте. Аларның тугызы - республика законы проектлары, алты федераль закон проекты, РФ субъектлары закон чыгару органнарының закон чыгару инициативалары һәм мөрәҗәгатьләре. Хөкүмәт сәгате кысаларында ТР Хөкүмәтенең “2012 елда торак-коммуналь хезмәтләр тарифларын көйләү турында” мәгълүматын тыңлау көтелә. 
      КПРФ фракциясе җитәкчесе Хафиз Миргалимов көн тәртибенә өч депутат таләбе һәм бер сәяси мөрәҗәгать, депутат Валентин Кострин шулай ук бер сәяси мөрәҗәгать кертергә тәкъдим итте. 

        Татарстан Республикасы Дәүләт Советының 25нче утырышының түбәндәге көн тәртибе расланды: 

1. Татарстан Республикасы җәмәгать судьяларын сайлау турында. 
2. Минһаҗев Вәгыйз Васил улының Татарстан Республикасы Дәүләт Советы депутаты вәкаләтләрен вакытыннан алда туктату турында. 
3. Ильясов Радик Сабит улының Татарстан Республикасы Дәүләт Советы депутаты вәкаләтләрен вакытыннан алда туктату турында. 
4. Татарстан Республикасы Дәүләт Советының Экология, табигатьтән файдалану һәм аграр мәсьәләләр комитеты составындагы үзгәрешләр турында. 
5. Татарстан Республикасы Дәүләт Советының Законлылык һәм хокук тәртибе комитеты составындагы үзгәрешләр турында. 
6. "Административ хокук бозулар турында Татарстан Республикасы кодексына үзгәрешләр кертү хакында" 2313-4 номерлы Татарстан Республикасы законы проекты турында (III укылыш). 
7. "Татарстан Республикасы дәүләт торак фондыннан һәм муниципаль торак фондыннан социаль наем шартнамәләре буенча гражданнарның аларга торак урыннары бирү хокукларын гамәлгә ашыру турында" Татарстан Республикасы Законына үзгәрешләр кертү турында" 4307-4 номерлы Татарстан Республикасы законы проекты хакында (III укылыш). 
8. "Татарстан Республикасы Экология кодексына үзгәрешләр кертү турында" 5294-4 номерлы Татарстан Республикасы законы проекты хакында (III укылыш). 
9. "Җир асты байлыклары турында" Татарстан Республикасы Законына үзгәрешләр кертү хакында" 5393-4 номерлы Татарстан Республикасы законы проекты турында (III укылыш). 
10. "Татарстан Республикасы территориясендә автомобиль юллары һәм юл эшчәнлеге турында" Татарстан Республикасы Законына үзгәрешләр кертү хакында" 4315-4 номерлы Татарстан Республикасы законы проекты турында (II укылыш). 
11. "Татарстан Республикасында инновация эшчәнлеге турында" Татарстан Республикасы Законының 2 статьясына үзгәрешләр кертү хакында" 4318-4 номерлы Татарстан Республикасы законы проекты турында (II укылыш). 
12. "Татарстан Республикасы территориясендә гомуми файдаланудагы автомобиль һәм шәһәр җир өсте электр транспортында пассажирлар йөртүне оештыру турында" Татарстан Республикасы Законының 11 статьясына һәм Административ хокук бозулар турында Татарстан Республикасы кодексының 5.6 статьясына үзгәрешләр кертү хакында" 4314-4 номерлы Татарстан Республикасы законы проекты турында (II укылыш). 
13. "Муниципаль районнарның һәм "Чаллы шәһәре" шәһәр округының җирле үзидарә органнарына хайваннар авыруларын кисәтү һәм бетерү, аларны дәвалау, халыкны кеше һәм хайваннар өчен уртак булган авырулардан яклау чараларын уздыруны оештыру буенча Татарстан Республикасының аерым дәүләт вәкаләтләрен бирү турында" 5332-4 номерлы Татарстан Республикасы законы проекты хакында (II укылыш). 
14. "Татарстан Республикасында гражданнарга түләүсез юридик ярдәм күрсәтү турында" 2245-4 номерлы Татарстан Республикасы законы проекты хакында. 
15. 2012 елга Татарстан Республикасы Дәүләт Советында закон проекты эшенең якынча планы турында. 
16. 2012 елга Татарстан Республикасы Дәүләт Советының башка дәүләтләрнең, Россия Федерациясе субъектларының парламентлары һәм халыкара парламент оешмалары белән хезмәттәшлеге планы турында. 
17. Татарстан Республикасы Дәүләт Советы Регламентына үзгәрешләр кертү турында. 
18. Дәүләт һәм муниципаль ихтыяҗлар өчен товарлар ташуга, эшләр башкаруга, хезмәтләр күрсәтүгә заказлар урнаштыруда катнашучы инвалидлар оешмаларына өстенлекләр бирү мәсьәләсе буенча Россия Федерациясе Хөкүмәте Рәисе В.В. Путинга Татарстан Республикасы Дәүләт Советы мөрәҗәгате турында. 

19. "Россия Федерациясендә туристлык эшчәнлеге нигезләре турында" Федераль законга үзгәрешләр кертү хакында" 612877-5 номерлы федераль закон проекты турында (туризм һәм туристлык эшчәнлеге өлкәсендәге вәкаләтләрне конкретлаштыру өлешендә). 

20. Торак турындагы законнарга инвалидларның һәм инвалид балалары булган гаиләләрнең торак хокукларын тулы күләмдә гамәлгә ашыруны тәэмин итә торган үзгәрешләр кертү мәсьәләсе буенча Россия Федерациясе Федераль Собраниесе Дәүләт Думасы депутатларына Төньяк Осетия – Алания Республикасы Парламенты мөрәҗәгате турында. 

21. "Мәдәни мирас объектлары (тарих һәм мәдәният ядкарьләре) турында" Федераль законга үзгәрешләр кертү хакында" 617565-5 номерлы федераль закон проекты хакында (тарихи җирлек чикләрендәге эшчәнлекне җайга салу өлешендә). 
22. Россия Федерациясе халыкларының мәдәни мирас объектларының (тарих һәм мәдәният ядкарьләрен) бердәм дәүләт реестрында теркәү процедурасын гадиләштерү һәм федераль әһәмияттәге мәдәни мирас объектларын теркәүгә федераль бюджеттан финанс чаралары бүлеп бирү мәсьәләсе буенча Россия Федерациясе Федераль Собраниесе Дәүләт Думасы Рәисе Б.В. Грызловка Ленинград өлкәсе Закон чыгару җыелышы депутатлары мөрәҗәгате турында. 

23. "Административ хокук бозулар турында Россия Федерациясе Кодексына үзгәрешләр кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча халык депутатларының Орел өлкә Советы закон чыгару инициативасы турында ("Хайваннар дөньясы турында" Федераль законындагы каршылыкларны бетерү өлешендә).
24. "Россия Федерациясендә туберкулез таралуын кисәтү турында" 2001 елның 18 июнендәге 77-ФЗ номерлы Федераль законга үзгәрешләр кертү мәсьәләсе буенча Россия Федерациясе Сәламәтлек саклау һәм социаль үсеш министры Т.А. Голиковага Карелия Республикасы Закон чыгару җыелышы мөрәҗәгате хакында. 
25. Хөкүмәт сәгате: "2012 елда торак-коммуналь хезмәт тарифларын көйләү турында". 

26. Төрлесеннән. 
Утырышны ТР Дәүләт Советы Рәисе Фәрит Мөхәммәтшин алып барды. Сессия эшендә ТР Дәүләт Киңәшчесе Минтимер Шәймиев, ТР Премьер-министры Илдар Халиков катнашты.

Дәүләт Советы утырышында депутатлар ТР Президенты Рөстәм Миңнеханов тарафыннан җәмәгать судьялары итеп сайлау өчен тәкъдим ителгән кандидатураларны хуплады. Аларны ТР Президенты Аппаратының Дәүләт-хокук идарәсе башлыгы Фәридә Волкова тәкъдим итте. 
ТР Дәүләт Советы сессиясендә Вәгыйз Минһаҗев һәм Радик Ильясовның ТР Дәүләт Советы депутаты вәкаләтләре вакытыннан алда туктатылды. Билгеле булганча, Вәгыйз Минһаҗев Татарстан парламентыннан РФ Федерация Советы әгъзасы итеп сайланды. Ә Радик Ильясов - алтынчы чакырылыш РФ Дәүләт Думасы депутаты. Шулай итеп, Экология, табигатьтән файдалану һәм аграр мәсьәләләр комитеты ике кешегә кимеде.  
Яңа сайланган депутат Лотфулла Шәфигуллин Законлылык һәм хокук тәртибе комитетында эшләячәк. Ул 4 декабрьдә Ямашев бер мандатлы сайлау округы буенча “Бердәм Россия” партиясеннән сайланды.  

22 декабрьдә ТР Дәүләт Советы депутатлары чираттагы утырыш вакытында дәүләт һәм муниципаль ихтыяҗлар өчен товарлар ташуга, хезмәтләр күрсәтүгә заказлар урнаштыруда катнашучы инвалидлар оешмаларына өстенлекләр бирү мәсьәләсе буенча РФ Хөкүмәте Рәисе Владимир Путинга мөрәҗәгать кабул итте. 

Дүртенче чакырылыш ТР Дәүләт Советының егерме бишенче утырышында “Хөкүмәт сәгате” “2012 елда торак-коммуналь хезмәт тарифларын көйләү”гә багышланган иде. Бу темага доклад белән ТРның Тарифлар буенча дәүләт комитеты рәисе Раузил Хаҗиев чыкты. 

2012 елда коммуналь хезмәтләргә бәяләр 1 июльдә һәм 1 сентябрьдә үсәчәк. Раузил Хаҗиев сүзләренә караганда, коммуналь хезмәтләргә тарифларның үсүе газга бәяләр арту белән бәйле.
Раузил Хаҗиев, чыгышын тәмамлагач, парламентарийларның игътибарын ТРның Тарифлар буенча дәүләт комитеты сайтында түләүләр белән бәйле калькулятор урнаштырылганлыгын хәбәр итте. Хәзер һәр кеше үз идарә компанияләрен контрольдә тотып, коммуналь хезмәтләр өчен түләүләрне үзе исәпләп чыгара алачак. Комитет сайтында оешмалар һәм халык өчен билгеләнгән тарифлар турында мәгълүмат урнаштырылган. 
ТР Дәүләт Советы Рәисе Фәрит Мөхәммәтшин, “Хөкүмәт сәгате”нә нәтиҗә ясап, барлык коммуналь хезмәтләргә тарифларны арттыруның контрольдә булуын хәбәр итте. Аның сүзләренә караганда, тарифларның үсеше, 2011 ел белән чагыштырганда, минимальләштерелгән. 
Аннан соң ТР Дәүләт Советының егерме бишенче утырышы үз эшендә 29 декабрьгә кадәр тәнәфес игълан итте.
29 декабрьдә дүртенче чакырылыш ТР Дәүләт Советының егерме бишенче утырышы үз эшен дәвам итте. 
22 декабрьдә депутатлар көн тәртибенә кертелгән берничә мәсьәләне карарга өлгермәгән иде. Алар арасында ТР Дәүләт Советының 2012 елга закон проектлары эшләүнең якынча планына кагылышлы һәм “Төрлеләр”гә караган мәсьәләләр бар. 

Парламент комитетлары рәисләре Валентина Липужина, Морад Гаделшин, Валерий Васильев һәм Разил Вәлиев көн тәртибенә өстәмә сигез мәсьәлә тәкъдим иттеләр: 

1. Татарстан Республикасы Дәүләт Советының Законлылык һәм хокук тәртибе комитеты составындагы үзгәрешләр турында. 

2. "2011 елга Татарстан Республикасы гомуми белем бирү учреждениеләрендә һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен финанс белән тәэмин итү нормативларын раслау турында" Татарстан Республикасы Законына үзгәреш кертү хакында" 7339-4 номерлы Татарстан Республикасы законы проекты турында (I укылыш). 

3. "2012 елга Татарстан Республикасы гомуми белем бирү учреждениеләрендә һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен финанс белән тәэмин итү нормативларын раслау турында" Татарстан Республикасы Законына үзгәреш кертү хакында" 7340-4 номерлы Татарстан Республикасы законы проекты турында (I укылыш). 

4. "2011 елга, 2012 һәм 2013 еллар план чорына Татарстан Республикасы бюджеты турында" Татарстан Республикасы Законына үзгәрешләр кертү хакында” 3342-4 номерлы Татарстан Республикасы законы проекты хакында (I укылыш). 

5. "2011 елга, 2012 һәм 2013 еллар план чорына Татарстан Республикасы Территориаль мәҗбүри медицина иминияте фонды бюджеты турында" Татарстан Республикасы Законына үзгәрешләр кертү хакында” 3341-4 номерлы Татарстан Республикасы законы проекты хакында (I укылыш). 
6. "Аерым муниципаль берәмлекләрнең территорияләре чикләрен үзгәртү һәм "Казан шәһәре муниципаль берәмлеге территориясе чикләре һәм аның статусы турында" һәм "Зеленодольск муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы законнарына үзгәрешләр кертү хакында" 1338-4 номерлы Татарстан Республикасы законы проекты турында (I укылыш). 
7. "Муниципаль районнарга һәм "Чаллы шәһәре" шәһәр округының җирле үзидарә органнарына хайваннар чирләрен кисәтү һәм бетерү, аларны дәвалау, кеше һәм хайваннар өчен уртак чирләрдән халыкны яклау чараларын үткәрүне оештыру өлкәсендә Татарстан Республикасының аерым дәүләт вәкаләтләрен бирү турында" 5332-4 номерлы Татарстан Республикасы законы проекты хакында (III укылыш). 

8. "Татарстан Республикасында урманнардан файдалану турында" Татарстан Республикасы Законының 3 статьясына үзгәреш кертү хакында" 5323-4 номерлы Татарстан Республикасы законы проекты турында (II укылыш). 

   Утырышны Дәүләт Советы Рәисе Фәрит Мөхәммәтшин алып барды. Аның эшендә Татарстан Президенты Рөстәм Миңнеханов, ТР Дәүләт Киңәшчесе Минтимер Шәймиев, ТР Премьер-министры Илдар Халиков катнашты. 
Утырышта ТР Фәннәр академиясенең Тарих институты директоры Рафаил Хәкимов ТР Дәүләт Советы депутаты вәкаләтләрен үти башлады. 
29 декабрьдә 2011 һәм 2012 елларда белем алуга каралган финанс нормативларына үзгәрешләр кертүне күз алдында тоткан ике закон проекты тулаем кабул ителде. Мәсьәләнең асылын үз чыгышында ТР Мәгариф һәм фән министрының беренче урынбасары Данил Мостафин искә төшереп үтте. 

ТР Дәүләт Советының егерме бишенче утырышында парламентның 2012 елга закон проектларын эшләүнең якынча планы расланды. Бу документ буенча парламентарийлар дәүләт корылышы, икътисад һәм социаль сәясәт өлкәгә караган 45 закон проектын эшләячәк, шулай ук РФ ФҖ Дәүләт Думасына ике закон чыгару инициативасын юллаячак. 

Депутатлар “Татарстан Республикасының 2011 елга, 2012 һәм 2013 елларның план чорына бюджеты турында” ТР Законына үзгәрешләр кертү хакында” закон проектын тулаем кабул итте.
ТР Дәүләт Советы утырышында республикада мәктәпләрне оптимизацияләүгә кагылышлы мәсьәләне депутат Азат Зыятдинов күтәрде. Эш шунда: 22 декабрьдә узган утырышта ул Татарстандагы азкомплектлы мәктәпләрне, шул исәптән, Балтач районындагы Таузар башлангыч мәктәбен ябу уңаеннан депутат запросы биргән иде. 
ТР Мәгариф һәм фән министры Альберт Гыйльметдинов, запроска җавап биреп, Балтач районында 2010-2012 елларга исәпләнгән максатчан программа нигезендә Яңа Салавыч һәм Пүскән авылларында ике башлангыч мәктәп ябылганлыгын, “тугыз гомумбелем бирү мәктәбе үзләренең эшчәнлек характерын үзгәрткәнлеген” билгеләп үтте. 

ТР Дәүләт Советы депутаты Азат Зыятдинов үзенең депутат запросына тулы җавап ала алмагач, нык канәгатьсезлек белдерде. Спикер Фәрит Мөхәммәтшин бу мәсьәләне парламентның Мәдәният, фән, мәгариф һәм милли мәсьәләләр комитеты утырышында карарга тәкъдим итте. 
Утырышта катнашкан ТР Президенты Рөстәм Миңнеханов, башлангыч мәктәпләрне ябу турында бернинди күрсәтмә булмавын, киресенчә, һәр авылда аны саклап калырга кушуын искә төшерде, Премьер-министр Илдар Халиковка әлеге мәсьәләгә ачыклык кертүне йөкләде.
	
	                  Депутат берләшмәләрендә


▓  21 декабрьдә ТР Дәүләт Советында КПРФ фракциясе утырышы узды. Депутатлар фракциянең агымдагы эшчәнлегенә кагылышлы мәсьәләләр, киләсе елга планлаштырылган чаралар турында фикер алышты.

     Парламентарийлар алтынчы чакырылыш ТР Дәүләт Советының 22 нче декабрьдә узачак утырышы көн тәртибенә кертелгән мәсьәләләр турында сөйләштеләр. 
     4 декабрьдә алтынчы чакырылыш РФ Дәүләт Думасына депутатлар сайлаулар буенча тавыш бирү нәтиҗәләре турында фикер алышып, фракция тарафыннан әлеге сайлауларга анализ ясау һәм бу тәҗрибәне киләсе сайлау кампанияләренә әзерлек вакытында куллану зарурлыгы билгеләп үтелде. 

    Фракция утырышында депутатлар Хафиз Миргалимов, Альберт Бикмуллин, Валентин Кострин, Артем Прокофьев катнашты. 

       ▓  22 декабрьдә дүртенче чакырылыш ТР Дәүләт Советының егерме бишенче утырышы алдыннан “Бердәм Россия” фракциясе һәм “Татарстан – яңа гасыр” депутат төркеменең уртак утырышы узды. Утырышны “Бердәм Россия” фракциясе җитәкчесе Александр Гусев алып барды. 
       Анда фракция составына ТР Дәүләт Советының яңа сайланган депутаты Лотфулла Шәфигуллинны кертү турында карар кабул ителде. 
Бер ел эчендә башкарылган эшкә хисап белән “Сәламәтлек” өстенлекле илкүләм проектын тормышка ашыруга күзәтчелек итүче парламент комиссиясе рәисе Светлана Захарова һәм “Бердәм Россия” партиясе Рәисе В.В.Путинның Казандагы җәмәгатьчелекне кабул итү бүлмәсе җитәкчесе  Василий Логинов чыкты. 

      Утырышта депутатларның Татарстандагы мәдәни мирас объектларын саклауда катнашуына кагылышлы мәсьәлә каралды. ТР Дәүләт Советы Рәисе боерыгы белән, парламентарийларга республика дәрәҗәсендәге мәдәни мирас объектлары беркетелгән. 

Александр Гусев мәдәни мирас объектларын саклау буенча эшкә бөтен җаваплылыкны тоеп һәм игътибар белән якын килергә чакырды. “Кызганычка каршы, бик күп хаталар җибәрелде. Бик күп тарихи һәм мәдәни мирас объектларын инде кайтарып алып булмый. Без мәдәният һәйкәлләрен саклауга үз өлешебезне кертергә тиешбез”, - диде ул. 

Утырышта башка мәсьәләләр дә каралды. 

▓  27 декабрьдә республика массакүләм мәгълүмат чаралары өчен оештырылган матбугат очрашуында КПРФның ТР Дәүләт Советындагы фракция җитәкчесе Хафиз Миргалимов депутат берләшмәсе эшчәнлегенә анализ ясады. Узып баручы елда парламент эшчәнлегенең нәтиҗәлелегенә һәм җәмгыятьтә соңгы вакытта булып узган сәяси вакыйгаларга карата фикерләре белән депутатлар Альберт Бикмуллин, Артем Прокофьев һәм Валентин Кострин уртаклашты. 

Партиянең илдә, шул исәптән, Татарстанда позициясе көчәюне билгеләп үтеп, Хафиз Миргалимов журналистларның игътибарын фракциянең законнар эшләү белән бәйле эшчәнлегенә юнәлтте. Алар Дәүләт Советы каравына 3 закон проекты һәм республика законнары проектларына карата ике йөзләп төзәтмә тәкъдим иткән. 

2011 елда Хафиз Миргалимов тарафыннан – 29,  Валентин Кострин тарафыннан – өч, Альберт Бикмуллин тарафыннан бер депутат запросы кертелгән. 
Фракция 11 утырыш,  бакчачылык хәрәкәте һәм торак-коммуналь хуҗалык системасын реформалау проблемалары буенча ике “түгәрәк өстәл” утырышы,  3 семинар-киңәшмә, фәнни-гамәли конференция һәм 5 матбугат очрашуы уздырган. 

▓ 27 декабрьдә “Бердәм Россия” партиясенең ТР Дәүләт Советындагы фракция җитәкчесе, парламент рәисе урынбасары Александр Гусев катнашында 2011 ел йомгакларына багышланган матбугат очрашуы булды.   

Журналистларның сорауларына җавап бирер алдыннан, Александр Гусев Дәүләт Советының бу елдагы эшчәнлек нәтиҗәләре белән таныштырды, фракция әгъзаларының законнар эшләүдә актив һәм уңышлы рәвештә катнашуын билгеләп үтте. Ел дәвамында фракциянең “Татарстан – яңа гасыр” һәм “Мәрхәмәт” депутат төркемнәре белән берлектә сигез утырышы уздырылган. 

Александр Гусев, “Бердәм Россия” партиясенең Татарстандагы проектларын атап, алар арасында 32 федераль, 11 республика һәм  утыздан артык муниципаль проект барлыгын билгеләп үтте. “Халык контроле” проекты дәүләт һәм муниципаль заказларны үтәүгә бүленгән финанс чаралары һәм материаль ресурсларны максатчан файдалануны контрольдә тотуга юнәлтелгән. “Балалар бакчалары – балаларга” проекты мәктәпкәчә белем һәм тәрбия учреждениеләрендә өстәмә рәвештә 11 мең урын булдырырга ярдәм итте. 

Парламент башлыгы урынбасары шулай ук фракция карамагындагы Эксперт советының уңышлы эшчәнлеген һәм фракция әгъзаларының сайлаучылар белән актив аралашуын билгеләп үтте. Фракция әгъзалары бу елда утыз меңнән артык кешене кабул иткән.  
	
	              Чыгышлар, белдерүләр һәм мөрәҗәгатьләр 


Татарстан Республикасы Дәүләт Советы Рәисе Ф.Х. Мөхәммәтшинның Россия Федерациясе Конституциясе көне уңаеннан котлавы

                     (2011 елның 12 декабре)
Хөрмәтле ватандашлар! Сезне чын күңелдән Россия Федерациясе  Конституциясе көне белән  котлыйм.

1993 елның 12 декабрендә кабул ителгән Төп закон  Кеше хокукларын һәм ирекләрен  иң зур хәзинә дип игълан итте. Россия хокукый системасының  асылы буларак, Конституция дәүләтебезнең демократик тәртип, сәяси һәм икътисадый корылыш нигезләрен билгеләде,  чын федерализмның  һәм  җирле үзидарәнең үсеш юлларын күрсәтте. Билгеләнгән принциплар күпкырлы инновацион яңарыш һәм  илнең икътисадый, мәдәни куәтен уңышлы гамәлгә ашыру, гражданнар арасындагы  татулыкны һәм үзара  аңлашуны саклап калу өчен  ныклы нигез булды,  җәмгыять үсешендә яңа сәхифә ачты.

Узган еллар эчендә дәүләт хакимиятенең какшамас демократия нигезләрен  гарантияли торган тотрыклы конституциячел система барлыкка килде. 

2011 елның 4 декабрендә сайланган Россия Федерациясе Дәүләт Думасы туган илебезнең рухи яңарыш стратегиясен һәм халыкара абруен үстерүне дәвам итәр,  модернизацияне, законлылык һәм хокук тәртибен алга таба да ныгытуны тәэмин итәр, россиялеләр алдындагы йөкләмәләрен  һичшиксез үтәр дип ышанам, моңа бернинди дә шик юк.

Татарстанлылар Россия халыкларының бердәм гаиләсендә уртак уй-фикерләр һәм мәнфәгатьләр белән яши, демократик үзгәрешләр һәм ирешкән казанышлар белән горурлана. Илебезнең иминлеге һәм алга таба үсеше һәр гражданның тырыш һәм нәтиҗәле хезмәтенә, һәр төбәкнең уңышына бәйле. 

Кадерле ватандашлар! 

Конституциячел нормаларга һәм төп рухи кыйммәтләргә таянып, Татарстан инновацион үсеш юлында ныклы адымнар белән алга бара, республиканың сәнәгый һәм табигый мөмкинлекләреннән һәм акыл эшчәнлегеннән нәтиҗәле файдалана. Һәркайсыбызга уңышлар юлдаш булсын! Татарстандагы һәркемгә тынычлык, бәхет, иминлек һәм туган республикабыз, Ватаныбыз хакына  игелекле  хезмәттә һәм  барлык башлангычларда зур уңышлар телим.
	
	                    Документлар әйләнеше


ДӘҮЛӘТ СОВЕТЫНДА ТЕРКӘЛҮ УЗДЫ:

Татарстан Республикасы законнары  проектлары

“Татарстан Республикасы дәүләт хезмәткәрләренең мәҗбүри медицина иминияте буенча түләүләре турында” (ТР Министрлар Кабинеты тарафыннан 12 декабрьдә кертелде);

“Оешмалар милкенә салым турында” Татарстан Республикасы Законының 3 һәм 5 статьясына үзгәрешләр кертү хакында” (ТР Дәүләт Советы депутаты Т.П. Водопьянова тарафыннан 19 декабрьдә кертелде ); 

"Аерым муниципаль берәмлекләрнең территорияләре чикләрен үзгәртү һәм "Казан шәһәре муниципаль берәмлеге территориясе чикләре һәм аның статусы турында" һәм "Зеленодольск муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы законнарына үзгәрешләр кертү хакында" (Зеленодольск муниципаль район Советы тарафыннан 19 декабрьдә кертелде); 

"2011 елга Татарстан Республикасы гомуми белем бирү учреждениеләрендә һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен финанс белән тәэмин итү нормативларын раслау турында" Татарстан Республикасы Законына үзгәреш кертү хакында"  (ТР Министрлар Кабинеты тарафыннан 21 декабрьдә кертелде);

"2012 елга Татарстан Республикасы гомуми белем бирү учреждениеләрендә һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен финанс белән тәэмин итү нормативларын раслау турында" Татарстан Республикасы Законына үзгәреш кертү хакында" (ТР Министрлар Кабинеты тарафыннан 21 декабрьдә кертелде);

"2011 елга, 2012 һәм 2013 еллар план чорына Татарстан Республикасы Территориаль мәҗбүри медицина иминияте фонды бюджеты турында" Татарстан Республикасы Законына үзгәрешләр кертү хакында” (ТР Министрлар Кабинеты тарафыннан 23 декабрьдә кертелде); 
"2011 елга, 2012 һәм 2013 еллар план чорына Татарстан Республикасы бюджеты турында" Татарстан Республикасы Законына үзгәрешләр кертү хакында” (ТР Президенты Р.Н.Миңнеханов тарафыннан 23 декабрьдә кертелде);

“Татарстан Республикасында дәүләти-хосусый партнерлык турында” Татарстан Республикасы Законының 7 һәм 9 статьяларына үзгәрешләр кертү хакында” (ТР Министрлар Кабинеты тарафыннан 23 декабрьдә кертелде);
“Татарстан Республикасының административ-территориаль корылышы турында” Татарстан Республикасы Законына үзгәрешләр кертү хакында” (ТР Дәүләт Советы депутатлары В.Н. Липужина, Р.М. Миңнуллин, И.Г. Әхмәтҗанов, Н.Н. Рыбушкин, А.Р. Сәйфетдинов тарафыннан  30 декабрьдә кертелде).
  ҮЗ КӨЧЕНӘ КЕРДЕ:

Татарстан Республикасы Законнары
"2011 елга, 2012 һәм 2013 еллар план чорына Татарстан Республикасы бюджеты турында" Татарстан Республикасы Законына үзгәрешләр кертү хакында" (Дәүләт Советы тарафыннан 26 октябрьдә кабул ителде, “Ватаным Татарстан” газетасында - 30.11.2011,  «Республика Татарстан» газетасында 01.12.2011 басылып чыкты);
"2011 елга, 2012 һәм 2013 еллар план чорына Татарстан Республикасы бюджеты турында" Татарстан Республикасы Законына үзгәрешләр кертү хакында" (Дәүләт Советы тарафыннан 25 ноябрьдә кабул ителде, «Республика Татарстан»  газетасында - 02.12.2011¸ «Ватаным Татарстан» газетасында 03.12.2011 басылып чыкты);
"Татарстан Республикасы Арча районы буенча Татарстан Республикасы җәмәгать судьяларының суд участоклары чикләре турында" Татарстан Республикасы Законына үзгәрешләр кертү хакында" (Дәүләт Советы тарафыннан 25 ноябрьдә кабул ителде, «Республика Татарстан» һәм «Ватаным Татарстан» газеталарында 17.12.2011 басылып чыкты);
"Татарстан Республикасының муниципаль норматив хокукый актлары регистры турында" Татарстан Республикасы Законына үзгәрешләр кертү хакында" (Дәүләт Советы тарафыннан 25 ноябрьдә кабул ителде, «Республика Татарстан» һәм «Ватаным Татарстан» газеталарында 17.12.2011 басылып чыкты);
"Татарстан Республикасы дәүләт торак фондыннан һәм муниципаль торак фондыннан социаль наем шартнамәләре буенча гражданнарның аларга торак урыннары бирү хокукларын гамәлгә ашыру турында" Татарстан Республикасы Законының 27 статьясына үзгәрешләр кертү хакында"  (Дәүләт Советы тарафыннан 25 ноябрьдә кабул ителде, «Республика Татарстан» һәм «Ватаным Татарстан» газеталарында 17.12.2011 басылып чыкты);
"Татарстан Республикасында кече һәм урта эшкуарлыкны үстерү турында" Татарстан Республикасы Законының  10 статьясына үзгәрешләр кертү хакында" (Дәүләт Советы тарафыннан 25 ноябрьдә кабул ителде, «Республика Татарстан» һәм «Ватаным Татарстан» газеталарында 17.12.2011 басылып чыкты);
"Энергияне сак тоту өлкәсендә Татарстан Республикасының аерым закон актларын (закон актлары нигезләмәләрен) үз көчләрен югалткан дип тану турында" (Дәүләт Советы тарафыннан 25 ноябрьдә кабул ителде, «Республика Татарстан» һәм «Ватаным Татарстан» газеталарында 17.12.2011 басылып чыкты);
"Татарстан Республикасында торак урыны һәм коммуналь хезмәт күрсәтүләр өчен түләүнең төбәк стандартлары турында" Татарстан Республикасы Законының 3 статьясына үзгәрешләр кертү хакында" (Дәүләт Советы тарафыннан 25 ноябрьдә кабул ителде, «Республика Татарстан» һәм «Ватаным Татарстан» газеталарында 17.12.2011 басылып чыкты);
"Татарстан Республикасы Питрәч районы буенча Татарстан Республикасы җәмәгать судьяларының суд участоклары чикләре турында" Татарстан Республикасы Законына үзгәреш кертү хакында" (Дәүләт Советы тарафыннан 25 ноябрьдә кабул ителде, «Республика Татарстан» һәм «Ватаным Татарстан» газеталарында 17.12.2011 басылып чыкты);
"2012 елга, 2013 һәм 2014 еллар план чорына Татарстан Республикасы Территориаль мәҗбүри медицина иминияте фонды бюджеты турында" (Дәүләт Советы тарафыннан 25 ноябрьдә кабул ителде, «Республика Татарстан» һәм «Ватаным Татарстан» газеталарында 17.12.2011 басылып чыкты);
"Яшь гаиләләргә торак шартларын яхшыртуда дәүләт ярдәме турында" Татарстан Республикасы Законына үзгәрешләр кертү хакында" (Дәүләт Советы тарафыннан 25 ноябрьдә кабул ителде, «Республика Татарстан» газетасында - 16.12.2011, «Ватаным Татарстан» газетасында 17.12.2011 басылып чыкты);
"Сайлаулар һәм референдумнар турында Татарстан Республикасының аерым закон актларына үзгәрешләр кертү хакында"  (Дәүләт Советы тарафыннан 25 ноябрьдә кабул ителде, «Республика Татарстан» һәм «Ватаным Татарстан» газеталарында 24.12.2011 басылып чыкты);
"2011 елга Татарстан Республикасы гомуми белем бирү учреждениеләрендә һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен финанс белән тәэмин итү нормативларын раслау турында" Татарстан Республикасы Законына үзгәреш кертү хакында"  (Дәүләт Советы тарафыннан 29 декабрьдә кабул ителде, «Республика Татарстан» һәм «Ватаным Татарстан» газеталарында 31.12.2011 басылып чыкты);
"2012 елга Татарстан Республикасы гомуми белем бирү учреждениеләрендә һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен финанс белән тәэмин итү нормативларын раслау турында" Татарстан Республикасы Законына үзгәреш кертү хакында"  (Дәүләт Советы тарафыннан 29 декабрьдә кабул ителде, «Республика Татарстан» һәм «Ватаным Татарстан» газеталарында 31.12.2011 басылып чыкты);
"2011 елга, 2012 һәм 2013 еллар план чорына Татарстан Республикасы Территориаль мәҗбүри медицина иминияте фонды бюджеты турында"  (Дәүләт Советы тарафыннан 29 декабрьдә кабул ителде, «Республика Татарстан» һәм «Ватаным Татарстан» газеталарында 31.12.2011 басылып чыкты);
"2011 елга, 2012 һәм 2013 еллар план чорына Татарстан Республикасы бюджеты турында" Татарстан Республикасы Законына үзгәрешләр кертү хакында” (Дәүләт Советы тарафыннан 29 декабрьдә кабул ителде, «Республика Татарстан» һәм «Ватаным Татарстан» газеталарында 31.12.2011 басылып чыкты).

ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге һәм “Татар-информ” мәгълүмат агентлыгының уртак басмасы

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html
НОМЕРНЫ ӘЗЕРЛӘДЕЛӘР:

Дәүләт Советы Аппараты хезмәткәрләре катнашында Резида МАКУЕВА, Ольга БЛАГОДАРОВА, Чулпан ӘХМӘТОВА, Җәүдәт ЮНЫСОВ, Руслан МӨХӘММӘТШИН. 

     ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге 

Тел.: 267-64-90, 267-64-91, 267-64-92, 267-64-93, факс 292-85-98

Почта адресы: 420060, Казан, Ирек мәйданы, 1 йорт, Дәүләт Советы.

Электрон почта – pressa@gossov.tatarstan.ru

